
2026فروری14اوننگ گوجری  نيوز  بوليٹن  
************************ 

 يوه  آکاشوانی  جموں  ہے طارق  ابرار تے   نصرت  تيں  خبر  سُنو۔ 
********************* 

HEADLINES 
ويں  برسی  ور  شہيد  7۔ليفٹينٹ گورنر  منوج سنہا   نے  پلوامہ  دہشت  گردانہ   حملہ  غی١
ہوا  جواناں نانہہ   خراج  عقيدت  پيش  کيو۔    

  11يعنی   2026۔وزير  اعلی  عمر  عبدالله نے  اج  سرينگر  غا  شاليمار  مانہہ  گو  گنل ٢
  واں  سکاسٹ  کشمير  مانہہ  زراعت  ٹيک   بارے ميلہ  غو  افتتاح کيو۔

۔  ڈوڈه  ضلع  غی  پوليس  نے   انسداد  دہشت  گردی  غی  مہم نانہہ  تيز  کرتا  واں  بکه  ٣
ت  حاصل  کرن  واسطے   بکه   اہم  مقامات  ور  فعال  دہشت  گرداں غا  بارا  مانہہ  معلوما 
پوسٹر   لايا  ہيں۔    

۔جموں  بين العقوامی  سرحد غے  قريب  پاکستان  گی  طرفوں  ڈرون  غی  ذريعے  سٹی    ۴
کلو  گرام  ہيروين  برآمد  کی  گئی۔  6.5گئی تقريباً    

۔رانجی  ٹرافی  غا  سيمی  فائنل  مقابلہ  مانہہ   پجُن آلی  جموں کشمير  غی   ٹيم، پلکيں   ۵
   بنگال   غی  ٹيم    نال  مقابلو  کرے  غی۔

********************** 
LG  PULWAMA  TRIBUTE 

ليفٹينٹ  گورنر  منوج  سنہا  نے  اج  سی۔آر۔پی۔ايف، غا  اہلکاراں نانہہ  خراج  عقيدت     
نانہہ   شمالی  کشمير  غا پلوامہ  دہشت  گردانہ  حملہ   2019فروری  14پيش  کيو،  جہيڑا    

مانہہ  شہيد  ہو  گيا  تها۔ سماجی  ميڈيا  ور  اپنا  ايک  پيغام  مانہہ  شہداں  نانہہ  خراج    
عقيدت  پيش  کرتا  واں، انُہاں نے  کہيو  کہ  شہيد  جواناں  غی  بہادری،  ملک  واسطے    
عظيم  قربانی  تے   خدمات ،  لوکاں  غی  ہميشہ  متاثر  کرتی  رے  غی ۔واضع  ره  جے،   

جوان  شہيد  ہو ا  تها۔ 40اس  دہشت  گرد انہ  حملہ  مانہہ   
********************* 

PULWAMA  TRIBUTE 
بٹالين   نے شہداں  نانہہ  خراج   137اسے  دوران ،اج  ادهمپور  مانہہ  سی۔آر۔پی ۔ايف  غی 

عقيدت   پيش  کرن  واسطے  ايک  تقريب  غو  احتمام  کيو۔ اس   موقع  ور  اعلی  افسر،    
جوان  تے  عام  لوکاں نے  ملک  واسطے  اپنی  جان  قربان  کرن  آلاں  نانہہ   خراج   

بٹالين غا    137عقيدت  پيش  کيو۔  ذرائع  ابلاغ  سنگ  گل  کرتا  واں  سی۔آر۔پی۔ايف  
 کمانڈنٹ  منوج  کمار  سکان   نے  اس  طرح  کہيو۔۔۔۔۔۔۔۔۔ 

******************** 
CM  GONGUL 

واں    11يعنی    2026وزير  اعلی  عمر  عبدالله نے  اج  سرينگر  غا  شاليمار  مانہہ  گو  گنل
سکاسٹ  کشمير  مانہہ  زراعت  ٹيک   بارے ميلہ  غو  افتتاح کيو۔  يوه  ميلو  زراعت  مانہہ   
نوی  تکنيک  تے  کساناں غی  ترقی  واسطے  ايک اہم  پليٹ  فارم  ہے۔ اس  سال   ميلہ    

غو  موضور ع ہے،  نوی  دور  غی  زراعت،  ميری  پيداوار،  ميری  قيمت۔ ميلہ  مانہہ   
زرعی  تکنيک، نمائشی  سٹال  ،   سٹارٹ  اپس،  خريد۔و۔وفروخت  کنندگان غی  ملاقات ،   



کهان  غی  اشياء،  کساتاں تے  سائسنداناں  غے  بشکار  معالوماتی  گفتگو  شامل  ہے۔   
نگ  گل  کرتا   واں وزير  اعلی  عمر  عبدالله نے  اس  طرح  کہيو۔۔۔۔۔ زرائع  ابلاغ  س  

********************** 
TERRORISTS POSTERS 

انسداد  دہشت  گردی  غی  مہم نانہہ  تيز  کرتا  واں  ڈوڈه  ضلع  غی  پوليس  نے  مختلف   
اہم  مقامات  ور  فعال  دہشت  گرداں غا  بارا  مانہہ  معلومات  حاصل  کرن  واسطے   پوسٹر  

لايا  ہيں۔ حُکام  غے  مطابق  مطلوب  دہشت  گرداں مانہہ جيش  اے  محمد  غو  پاکستانی     
کمانڈر  سيف  الله وی  شامل  ہے۔  يوه  قدم  حاليہ  ٹاکرا  تے  خفيہ  اطلاعات  غی  بُنياد  ور  

ليو  گيو  ہے۔ جن  مانہہ  جموں  خطہ  گا ، پہاڑی  علاقہ  مانہہ،   دہشت  گرداں  غی    
   موجودگی  غی  اطلاع  لبی  تهی۔جس  تيں بعد  حفاظتی  انتظامات    مزيد   سخت  کردتا  گيا

ہيں۔ يے  پوسٹر  اہم  چوک  چوراہاں  تے  عوامی  مقامات  جسراں  کہ  نگری،  ديسا،    
ڈوڈه  غو  داخلی  مقام   گنپت  پلُ  تے  ٹهاٹهری  مانہہ  لايا  گيا  ہيں ۔ آکاشوانی  غا  خبراں  
 آلا  شعوبہ  سنگ  گل   کرتا  واں  ايس۔ايس۔پی  ڈوڈه  سنديپ  مہتا  نے  اس طرح  کہيو۔۔۔۔۔ 

*********************** 
SHIV  KHORI MELA 

سلانہ  شيو  کهوڑی  ميلو  اج  مزہبی  جوش  و خروش  غے  نال  شيو  کهوڑی  شرائين   
مانہہ  شروع  ہوو۔  ميلہ  غو  افتتاح   کُلديپ  راج  دوبے  نے  ضلعی  انتظاميہ ، شرائين   

بورڈ  غا  نمائنداں تے  بڑی  تعداد  مانہہ  عقيدت منداں غی  موجودگی  مانہہ  ہوو۔ مختلف   
علاقاں  تيں ہزاراں  غی  تعداد  مانہہ  عقيدت  مند نے  اس  مقدس  غار  مانہہ  حاضری  دين  

واسطے  آرہيا  ہيں۔اجتماع  سنگ  خطاب  کرتا  واں  ايم  ايل  اے  نے  ضلع  انتظاميہ  گی   
۔۔۔۔۔۔۔  اس  ترے  روزه  ميلہ  غے   کوششاں غی  تعريف  کی  انُہاں  نے  اس  طرح  کہيو

دوران جموں کشمير  غا  بکه  بکه  حصان  تے  جموں  کشمير  يو  ٹی  تيں   باروں  آن آلا  
عقيدت  منداں گی  شيو  کهوڑی  غار ور  حاضری  غی  امُيد  ہے۔    

********************** 
DRUGS RECOVERED 

جموں ضلع  غا  آر۔ايس  پوره  سيکٹر  مانہہ  سرحدی  حفاظتی  دستہ  تے  جموں  پوليس   
کلو  گرام    6.5غی  مشترکہ  کاروائی  غے  دوران   نئی  بستی کروٹانا علاقہ  تيں   تقريباً 

ہيروين  برآمد  کی  گئی۔ برآمد  کی  گئی  منشيات  مبينہ  طور  ور  ڈرون  غے  ذريعے  بين  
العقوامی  سرحد  غے  قريب  سٹی  گئی  تهی، جس  غی  عالمی  بازار  مانہہ  قيمت   

کروڑ  روپيہ  دسی  جارئی  ہے۔   مشکوک  ڈرون  سرگرمی  غی  اطلاع  لبن  تيں    40تقريباً 
بعد گئی  رات  نانہہ  کاروائی  کی  گئی  تے  سويرے  غے  وقت  گندم   غی کهيتاں  وچوں   

پيلا  پيکٹ  برآمد  کيا  گيا۔ اس بارے  مزيد   معالومات  ديتا  واں     2ہيروين  ماده  غا
 آئی۔جی۔پی  جموں بيم  سين  ٹوٹی  نے  اس  طرح کہيو۔۔۔۔۔ 

******************** 
RANJI  SEMIFINAL 

رانجی  ٹرافی  غا  سيمی  فائنل  مقابلہ  مانہہ پہلی  واری    پُجن آلی  جموں کشمير  غی   ٹيم  
ہنُ  شانداد  کار کردگی  جاری  رکهن  غی  کوشش  کرے  غی،  اتار  نانہہ    جموں  کشمير   
ٹيم  غو  مقابلو  بنگال   غی  ٹيم غے  نال   وے  غو۔جموں کشمير  غی  ٹيم  نے  اندور    

دوڑاں تيں  شکست  دتی  تهی   تے  پہلی  بار  سيمی  فائنل   56مانہہ  مدهيہ  پرديش  نانہہ 
غا  مقابلہ  تيں بعد  اس  غی  سب  تيں بڑی   کاميابی  ہے۔    60- 1959توڑی  پُجی۔ ياه  سن 



ل   يوه  مقابلو  کليانی   بنگال  کرکٹ  اکيڈمی    ميدان  مانہہ  کهيڈيو  جے  غو ،  جت  بنگا 
نانہہ  اپنا  ميدان  غو  فائدو  حاصل  وے  گو۔تے  بنگال  نانہہ  اس  مقابلہ  مانہہ  ايک   

مضبوط  ٹيم  منيو  جارہيو  ہے۔ليکن  جموں کشمير  غی   ٹيم نے  اپنا  اعتماد  تے   
نظم۔و۔ضبط  غو  مظاہرو  کرتا  واں  دسيو  ہے کہ  وه  کسی  وی  ٹيم  نانہہ  للکار   دے   

 سکيں۔ 
********************* 

ABHILOVE  RECEPTION 
سرحدی  شہر  پونچه    مانہہ  فخر  تے  جشن  غی  لہر  اسُ  ويلے  دوڑ  گئی  جد  سيول    
سوسائٹی  نوجوان  کهيڈاں گا  شوقين  افراد  تے  مقامی  لوکاں   نے ابهی  لوو  کور  غو   
شانداد  استقبال  کيو ۔  ابهی لوو  جہڑی  بهارتی  وومنز  ليکروز  نيشنل  ٹيم غی  کهيڈاری   

ايشين  ليکروز  کهيڈ  مانہہ  تاريخی  سونا  گو  تمگو  جيت  غے  پہلی  واری     2026ہيں 
اپنا  شہر  واپس  آئی۔اس  غی  اس  بڑی  کاميابی  ور   لوکاں نے  ان  غو  گرم  جوشی   

غے  نال  خير  مقدم  کيو۔ان  غی  کاميابی  نے  نہ  صرف  پونچه  بلکہ  پورا  ملک  غو  ناں  
و  ہے۔آکاشوانی  گا  خبراں آلا  شعوبہ  سنگ  گل  کرتا  واں  ابهيلو  کور  نے  اس  روشن کي 
طرح  کہيو۔۔۔۔۔۔    

********************** 
DIC  RBN  WORKSHOP 

ضلع  صنعتی  مرکز، رامبن  نے  گورنمنٹ  پاليٹيکنک مانہہ  ايک  آگاہی  ورکشاپ   منعقد   
کی۔  ورکشاپ  غو  مقصد  نوجواناں  نانہہ  ادُيم ، پی۔ايم۔ای۔جی۔پی، آر۔اے۔ايم۔پی  اندراج  تے  

پی۔ايم وشواکرما  جيسی  سرکاری  سکيماں غا  بارا  مانہہ  آگاہی  دينو  تهو ،جہيڑی صنعتی   
محکمہ  غے  ذريعے چلائی  جے۔  ان  سکيماں غو  مقصد  نوجواناں نانہہ  نوکری  ٹهونڈن    
غے  بجائے  خود  ر وزگار  نانہہ  پيدا  کرن  غی  ترغيب  دينو  ہے۔پڑها  لکها  بے  روز   

گار  نوجواناں نانہہ  کاروبار  شروع  کرن  واسطے  مالی  مدد،  رياعت   تے ديگر  سہوليات 
ا  بارا  مانہہ  دسيو  گيو ،  خاص  طور  ور  صنعتی  پيداوار  تے  خدمات  فراہم  کرن   آلا  غ 
کاروبار  گا  بارا  مانہہ  دسيو گيو۔  اس  بارے  مزيد  معلومات  ديتا  واں   رامبن  تيں  پالی   
ٹيکنک  پرنسپل  پرويز  احمد  بٹ  نے  اس طرح  کہيو۔   

******************* 
SNOW  SHOE  CHAMPIONSHIP 

ويں  قومی  سنو  شو  مقابلو  اج  سونامرگ  مانہہ  شروع  ہوو۔ اس   دو  روزه  مقابلہ   10
کهيڈاری  حصو  لے  رہيا  ہيں ۔يوه    140رياستاں تے  جموں  کشمير  غا  تقريباً   13مانہہ  

مقابلو  جموں  کشمير  سياحت ،  جموں کشمير  سنو  شو  ايسوسيشن  تے  سنو  شو   
فيڈريٹ  آف  انڈيا  غا  اشتراک  تيں منعقد  کيو  جارہيو  ہے۔  کهيڈاری  مختلف  برفانی   

کهيڈاں  مانہہ  حصو   لے  رہيا  ہيں ،  جس  تيں ملک  غا  سرمائی  کهيڈ  نانہہ  فروغ  لب   
 رہيو  ہے۔ 

*********************** 
 


